
KADJENGKELAN DARI PENGATAOEAN.









kakoerangan satoe apa hingga hidoepnja tinggal dalem katentreman dan kapoeasan. Dengen bersatoe di dalem Tao ia djadi poenjaken segala apa jang ada dalem doenia. Dari sebab hatinja tida kapingin, itoe emas, inten, kakoeasa'an, kamashoeran dan laen-laen tida poenja pengaroeh aken bikin ia djengkel atawa sedih. Maski tida berboeat apa-apa ia toeroet kerdjaken segala, sebab soedah bersatoe di dalem Natuur. (Ajat 1-4).


Natuur poenja atoeran tida ditoelis dalem boekoe wet, tida disiarken pada orang banjak, tapi tida ada jang bisa langgar. Pertjoba'an aken atoer djalannja penghidoepan manoesia menoeroet wet agama atawa moraal, tjoemah timboelken kakaloetan lantaran itoe segala wet dan atoeran doenia tjoemah bersifat samentara waktoe, menoeroet kaperloean oemoem dari itoe djeman. Sedeng begitoe evolutie manoesia ada mempoenjai banjak tingkatan jang berlaenan. Golongan jang pande tida perloe sama itoe wet sebab pengartiannja soedah meliwatin djaoe dari apa jang ditetepken dalem itoe atoeran hingga itoe wet-wet tjoemah djadi samatjem gandoelan jang menghalangin ; fihak jang masih bodo p oen kabanjakan tida merasa poeas sama itoe segala matjem atoeran dari moraal dan kasopanan, lantaran kapinterannja belon sampe hingga mendjadi sadja satoe ringkoesan tida enak dari mana marika berdaja aken lolosken diri dengen brontak atawa pake akal aloes dan berpoera-poera. Itoe Kepala Pamerentah jang radjin adaken segala matjem wet dari atoeran moraal dan kasopanan, sabaliknja dari menoeloeng dan membikin tentremnja rahajat, malah djadi ripoeh aken kedjer dan moesoehin itoe orang-orang pande jang tertawain marika poenja wet, atawa antjem, tang-

